
ЗАСГИЙН ГАЗРЫН 2009 ОНЫ 12 ДУГААР САРЫН 
ҮЙЛ АЖИЛЛАГААНЫ ТОВЧ МЭДЭЭЛЭЛ 

 
 

Хүн амын эрүүл мэндийг хамгаалах талаар  
 
Засгийн газар, Олон улсын валютын сан хоорондын санхүүгийн хямралын үеийн 

төсвийн алдагдлыг бууруулах гэрээний дагуу Азийн хөгжлийн банкнаас орлого багатай 
иргэдийн эрүүл мэндийг дэмжих хөтөлбөрийн зээлийн нөхцөлийг хэрэгжүүлэх 
зорилгоор “Нийгмийн халамжийн дэмжлэг туслалцаа зайлшгүй шаардлагатай иргэнд 
үзүүлэх эрүүл мэндийн тусламж үйлчилгээний хүртээмжийг сайжруулах хөтөлбөр”-ийг 
баталж, хэрэгжүүлэх нэгжийг байгуулан үйл ажиллагааг эхлүүлэх ажлыг зохион 
байгуулж байна. 

Монгол Улсын 2009 оны төсвийн хөрөнгөөр УАЗ-22069 маркийн, “Эрүүл мэндийн 
салбарын хөгжил-2” төслийн хөрөнгөөр “Фотон” маркийн 5 автомашиныг Сүхбаатар 
аймгийн Биеийн тамир, спортын хороо, Багануур дүүргийн ЭМН, Орхон аймгийн БОЭТ, 
Гэмтэл, согог судлалын үндэсний төв, Дархан-Уул аймгийн Нэгдсэн эмнэлэгт, “Хурд-
150” маркийн мотоциклийг Сүхбаатар, Архангай, Дундговь, Хөвсгөл аймгийн 8 багийн 
бага эмчид тус тус олголоо. 

 
“Цахим Монгол” хөтөлбөрийн хэрэгжилтийг эрчимжүүлэх зорилгоор 2010-2014 онд 

хэрэгжүүлэх “Цахим эрүүл мэнд” стратеги, үйл ажиллагааны төлөвлөгөөг батлан 
хэрэгжүүлж эхлээд байна. 

 
Эрүүл мэндийн даатгалын төлбөрийн тогтолцоонд өөрчлөлт оруулан, 2009 

онд Эрүүл мэндийн даатгалын сангаас эрүүл мэндийн тусламж, үйлчилгээнд 56.0 
тэрбум төгрөгийн санхүүжилт олгож байсныг өргөтгөж 2010 онд 76.0 тэрбум төгрөгийн 
санхүүжилт хийхээр болоод байна. Үүнээс Эрүүл мэндийн сайдын багцад 2009 онд 43.7 
тэрбум төгрөгийн санхүүжилтийг зарцуулахаар төлөвлөсөн бол 2010 онд 57.1 тэрбум 
төгрөг болж 30 орчим хувиар нэмэгдлээ. Ийнхүү нэмэгдүүлэхдээ даатгалаас 
санхүүжүүлэх тусламж үйлчилгээг өргөтгөж, оношлогоо шинжилгээ, амбулаторийн 
давтан үзлэг, сум дундын эмнэлгийн хоёр дахь шатлалын мэс заслын бус хэвтүүлэн 
эмчлэх үйлчилгээ, клиник сувилал, хөнгөвчлөх эмчилгээ, шүдний өвчний оношлогоо 
эмчилгээ, жирэмсэн эхчүүдэд тохиолдож буй суурь өвчнүүд буюу жирэмсний бус 
шалтгаантай өвчнүүдийг шинээр эрүүл мэндийн даатгалаас санхүүжүүлэхээр боллоо. 

Томуугийн А хүрээний /H1N1/ вирүсийн халдварын тархалт буурсантай 
холбогдуулан Монгол Улсын хэмжээнд төрийн болон нутгийн захиргаа, аж ахуйн нэгж, 
байгууллагад тогтоосон гамшгаас хамгаалах өндөржүүлсэн бэлэн байдлын зэргийг 
бууруулж 12 дугаар сарын 3-ны өдрөөс гамшгаас хамгаалах өдөр тутмын бэлэн 
байдлын зэрэгт шилжүүлэв.  

ДЭМБ, НҮБ-ын Хүн амын сан, Хүүхдийн сан, Дэлхийн банк, Азийн хөгжлийн банк, 
Олон улсын Улаан загалмайн нийгэмлэг, Мянганы сорилтын сангаас томуугийн 
цартахлын А хүрээний /H1N1/ вирүсийн халдвартай тэмцэх, сэргийлэх арга  хэмжээнд 
зориулж ойролцоогоор 1.5  сая ам. долларын тусламж үзүүлж, төсөл, хөтөлбөрүүд 
хэрэгжүүлэхээр боллоо. Тухайлбал, Мянганы сорилтын сангаас халдвараас урьдчилан 
сэргийлэх мэдээлэл, сургалт, сурталчилгаанд 50.0 мянган ам. доллар, Азийн хөгжлийн 
банкнаас вирүсийн эсрэг эм,  нэн шаардлагатай тоног төхөөрөмж болон эрүүл мэндийн 
сургалт, сурталчилгааны арга хэмжээнд зориулж 300.0 мянган ам. долларын төслийг 
тус тус хэрэгжүүлэхээр болж, заримыг нь эхлүүлээд байна.   

Томуугийн А хүрээний /H1N1/ вирүсийн цартахлын үед үзүүлэх эмнэлгийн 
тусламж үйлчилгээг сайжруулах зорилгоор Эрүүл мэндийн сайдын 2009 оны 423 дугаар 
тушаалаар Засгийн газрын хөрөнгөөр худалдан авсан 691,7 сая төгрөгийн сэхээн 
амьдруулах тасгийн тоног төхөөрөмжийн хуваарийг баталж, хуваарилсан тоног 

төхөөрөмжийг үндсэн хөрөнгийн бүртгэлд авч, зориулалтын дагуу ашиглахыг клиникийн 
болон төрөлжсөн нарийн мэргэжлийн эмнэлэг, төвүүд, аймгийн нэгдсэн эмнэлэг, 
дүүргийн нэгдсэн эмнэлгийн дарга захирал нарт үүрэг болгожээ. 

 
Нийгмийн хамгааллын бодлогын хүрээнд 
 
Нийгмийн даатгалд сайн дураар хамрагдах даатгуулагчийн шимтгэл төлөх 

хөдөлмөрийн хөлсний дээд хэмжээг хөдөлмөрийн хөлсний доод хэмжээг 6 дахин 
нэмэгдүүлсэнтэй тэнцүү байхаар, заавал даатгуулагчийн хувьд хөдөлмөрийн хөлсний 
доод хэмжээг 10 дахин нэмэгдүүлсэнтэй тэнцүү байхаар Засгийн газрын тогтоолын 
төсөл боловсруулж байна.  

Азийн хөгжлийн банкнаас хэрэгжүүлж буй “Хүнс тэжээл, нийгмийн халамжийн 
төсөл”-ийн дэмжлэгтэйгээр Өрхийн амьжиргааны түвшин тогтоох аргачлалын төслийг 
боловсруулж, түүнийг турших, танилцуулах уулзалтыг зохион байгууллаа.  

 
“БНХАУ-ын мэргэжилтэй ажилчдыг Монгол Улсад хөдөлмөр эрхлүүлэх тухай” 

Монгол Улсын Засгийн газар, БНХАУ-ын Засгийн газар хоорондын ажлын хэсэг 
хэлэлцээрийн төслийг эцэслэн тохиролцож, хэлэлцээрийн төслийг соёрхон батлах 
тухай хуулийн төсөл, Ажиллах хүч гадаадад гаргах, гадаадаас ажиллах хүч, 
мэргэжилтэн авах тухай хуулийн шинэчилсэн найруулгын төслийг боловсруулан 
Засгийн газрын хуралдаанаар хэлэлцүүлэхэд бэлтгээд байна.  

 
Хөдөлмөрийн хөлсний доод хэмжээний тухай хуулийн шинэчилсэн найруулгын 

төслийг УИХ-д өргөн мэдүүлэхээр тогтов. Хөдөлмөрийн хөлсний доод хэмжээг 
салбарын онцлогийг харгалзан тогтоон мөрдөх, жижиг аж ахуй, худалдаа эрхлэгчид 
болон бүтээмж, орлого багатай, улирлын чанартай үйлдвэрлэл эрхэлдэг хөдөө аж 
ахуйн ажил олгогчдын үйл ажиллагаанд зохицуулах, ажил олгогчдод учирч байгаа 
эдийн засгийн дарамтыг бууруулах зэрэг асуудлыг Хөдөлмөрийн хөлсний доод 
хэмжээний тухай хуулийн шинэчилсэн найруулгын төсөлд тусгаж байна. 

 
Төрийн болон Төрийн бус байгууллагууд, Олон Улсын байгууллагуудын хамтын 

ажиллагаа,  үйл ажиллагааг нэгтгэх, уялдаа холбоог сайжруулах, мэдээлэл солилцох 
зорилгоор “Орон гэргүй иргэд, хараа хяналтгүй хүүхдийн асуудлаарх үндэсний 
зөвлөлгөөн”-ийг зохион байгууллаа.  

 
Байгалийн онц аюултай үзэгдэл болж, хүйтний эрч чангарч буй энэ үед НХХЯ-аас 

санаачлан Нийслэлийн Цагдаагийн газар, НЦГ-ын Хүүхдийн халамж, үйлчилгээний төв, 
Амьдрах ухаан төвтэй хамтран нийслэлд буй орон гэргүй, хараа хяналтгүй хүүхдүүдийг 
эрсдэх аюулаас сэргийлэх үйл ажиллагааны төлөвлөгөө, зарим зардлын хавсралт, үйл 
ажиллагааны төлөвлөгөөг хэрэгжүүлэх хөтөлбөр зэргийг батлан хэрэгжүүлж байна.  

Нийслэлийн цагдаагийн газраас өгсөн мэдээллээр нийт 119 хүүхэд тэнүүчлэн 
амьдардаг бөгөөд үүнээс 70 хүүхдийг олж цуглуулан, тэдгээр хүүхдүүдэд эмнэлгийн 
анхан шатны үзлэг, зарим эмчилгээ хийлгэхээр ажиллаж байна.   

Нийгмийн түншлэгч талуудтай хамтран “Өмнөговь нийгмийн түншлэл 2009” 
Хөдөлмөрийн бага чуулганыг зохион байгуулав.  

 
ОУХБ-тай хамтран Хөгжлийн бэрхшээлтэй иргэдийн хөдөлмөр эрхлэлтийн 

асуудлаар 3 талт зөвлөлдөх уулзалтыг зохион байгуулж, БНЧУлсын Засгийн газрын 
санхүүжилтээр Монгол Улсад хэрэгжүүлэх “Хөгжлийн бэрхшээлтэй иргэдийн хөдөлмөр 
эрхлэх болон амьдрах ур чадварыг эрх зүйн орчноор дэмжих нь” төслийн баримт 
бичигт оролцогч талууд нэгдсэн зөвшилцөлд хүрсэн.  

Нийгмийн халамжийн үйлчилгээний талаар: “Дайнд оролцсон ахмад настнуудын 
талаар авах зарим арга х эмжээний тухай” Монгол Улсын Ерөнхийлөгчийн 2008 оны 170 
дугаар зарлигийн хэрэгжилтийг хангах зорилгоор дараахь ажлуудыг хийлээ.  Үүнд: 

- Орон сууцны дэмжлэгт хамрагдах ахмад дайчдын судалгааг дайн, 
байлдааны төрөл, насны эрэмбэ дарааллаар жагсаан гаргалаа. 

- 1939 оны Халх голын байлдаан, 1945 оны чөлөөлөх дайнд оролцсон ахмад 
дайчдын нэрсийн жагсаалтыг Нийгмийн хамгаалал, хөдөлмөрийн сайд, Батлан 
хамгаалахын сайдын хамтарсан 2009 оны 165/441 дүгээр тушаалаар батлан гаргалаа. 

- Энэүү тушаалд нэр нь орсон эхний 224 ахмад дайчинд нэрсийн дарааллын 
дагуу 1 өрөө байр олгох ажлыг зохион байгууллаа. 

- 1939 оны Халх голын байлдаанд болон 1945 оны чөлөөлөх дайнд оролцсон 
ахмад дайчдын нэрсийн жагсаалтад нэр нь орсон ахмад дайчдын иргэний бичиг 
баримтын бүрдэлт болон нас барсны хугацааны лавлагааг УБЕГ-аас гаргуулан авч 
бүртгэл судалгааг нягтлан тулгах ажлыг хийж байна. 

 
“Нийгмийн эмзэг бүлэгт хоол, тэжээлийн дэмжлэг үзүүлэх” дэд хөтөлбөрийг 

хэрэгжүүлэх ажлын хүрээнд хүнсний хэрэглээний гол бүтээгдэхүүний үнийн өсөлтөөр 
тооцсон хүнсний талоныг банкны үйлчилгээг ашиглан хүн амын зорилтод бүлэгт хүргэх 
зорилгоор тэжээн тэтгэх үр хүүхэд, төрөл садангийн хүнгүй ганц бие ахмад настан; 
Байнгын асаргаа шаардлагатай ахмад настан, хөгжлийн бэрхшээлтэй иргэн, хөгжлийн 
бэрхшээлтэй хүүхэд, асран хамгаалах хүнгүй, ганц бие, хөдөлмөрийн чадвараа 70 
болон түүнээс дээш хувиар алдсан хөгжлийн бэрхшээлтэй иргэн, бүрэн хараагүй, 
сэтгэцийн өвчтэй 0-18 хүртэлх насны хүүхэд гэсэн 4 шалгуураар судалгааг улсын 
хэмжээнд гаргасан ба нийт 25333 иргэн хамрагдах тооцоо гарч байна.  

“Хүнсний талон олгох журам”-ыг Нийгмийн хамгаалал, хөдөлмөрийн сайд, 
Сангийн сайдын 2009 оны 152/251 дүгээр хамтарсан тушаалаар баталж, 2009 оны 11 
дүгээр сараас эхлэн сард нэг иргэнд 14.0 мянган төгрөг байхаар тооцон хүнсний талон 
олгож эхлээд байна. Хүнсний талоноор мах, махан бүтээгдэхүүн, сүү, сүүн 
бүтээгдэхүүн, гурил, гурилан бүтээгдэхүүн, цөцгийн тос, элсэн чихэр, төмс, хүнсний 
ногоо, будаа, ургамлын тос, өндөг, жимс жимсгэнэ гэсэн 10 нэр төрлийн хүнсний 
бүтээгдэхүүнээс сонголт хийж авах боломжтой.  

Ядуу, эмзэг бүлгийн өрх, иргэнийг тодорхойлох зорилгоор Азийн хөгжлийн банк, 
Дэлхийн банкны зөвлөхүүдтэй хамтран ажиллаж Орлогыг орлуулан тооцох аргын үзэл 
баримтлал, аргачлалыг боловсруулаад байна. Уг аргачлалын дагуу ядуу, эмзэг бүлгийн 
өрх, иргэнийг тодорхойлох туршилтыг Хэнтий, Сэлэнгэ, Төв аймаг, Сонгинохайрхан 
дүүргийн нийт 200 өрхийг хамруулан хийж байна.  

Хүний хөгжлийн сангийн тухай хууль батлагдсантай холбоотойгоор  Монгол Улсыг 
хөгжүүлэх сангийн тухай болон Эх, хүүхдэд, тэтгэмж олгох, хүүхэд, эх, гэр бүлд мөнгөн 
тусламж үзүүлэх тухай хууль 2009 оны 12 дугаар сарын 31-ны өдрөөс хүчингүй болж 
байна. Үүнтэй холбогдуулан 2009 оны 12 дугаар сард төрсөн хүүхдэд олгох хүүхдийн 
тэтгэмж, шинэ төрсөн хүүхдэд олгох тусламж,  Монгол Улсыг хөгжүүлэх сангаас олгох 
хүүхэд хөгжил мөнгөн тусламж, мөн сард гэрлэлтээ бүртгүүлсэн гэр бүлд олгох мөнгөн 
тусламжийг он дамжуулан олгох боломжийг бүрдүүлэх зорилгоор “Тэтгэмж, тусламж 
олгох тухай” Засгийн газрын хуралдааны тэмдэглэлийн төслийг боловсруулаад байна.  

“Хүний хөгжил сангаас 2010 онд иргэн бүр хүртэх хишиг, хувийн хэмжээг тогтоох 
тухай” “Иргэний шинэчилсэн бүртгэлийг зохион байгуулах тухай” УИХ-ын тогтоолын 
төслийг Засгийн газрын хуралдаанаар хэлэлцэн дэмжээд, гишүүдийн гаргасан саналыг 
тусган УИХ-д өргөн мэдүүлэхээр тогтлоо. 

Нийгмийн даатгалын сангийн 2009 оны төсвийн тухай хуульд нэмэлт, өөрчлөлт 
оруулах тухай хуулийн төслийг УИХ-д өргөн мэдүүлэхээр тогтсон байна. 

Засгийн газрын 2009 оны 374 дүгээр тогтоолоор Эрүүл мэндийн даатгалын 
шимтгэлийн хэмжээг шинэчлэн, 2010 онд аж ахуйн нэгж, байгууллагын ажилтны сар 
тутам төлөх эрүүл мэндийн даатгалын шимтгэлийн хувь, хэмжээг түүний хөдөлмөрийн 

хөлс, түүнтэй адилтгах орлогын 4.0 хувь, төрөөс эрүүл мэндийн даатгалын шимтгэлийг 
хариуцдаг даатгуулагчийн шимтгэлийн хэмжээг 670, их, дээд сургууль, коллеж, 
Мэргэжлийн сургалт, үйлдвэрлэлийн төвийн өдрийн ангийн суралцагч, малчин, ял 
эдэлж байгаа хоригдол, Иргэний эрүүл мэндийн даатгалын тухай хуульд заасан 
иргэний эрүүл мэндийн даатгалын сарын хураамжийг 500, гадаадын иргэн, 
харъяалалгүй хүний сарын хураамжийг 4000 төгрөгөөр тус тус тогтоов. 

  
Боловсрол, соёл, шинжлэх ухааны салбарт   
 
Сургуулийн өмнөх болон бага, дунд боловсрол: “Санхүү, эдийн засгийн 

хүндрэлийг даван туулах боловсролын салбарын үйл ажиллагааны хөтөлбөр”-ийн 
төслийг боловсруулав. Энэхүү хөтөлбөр нь Монгол Улсын боловсролын үйлчилгээний 
хэвийн, тасралтгүй үйл ажиллагааг хангах, чанар, хүртээмжийг хүрсэн түвшнээс 
бууруулахгүй байх, боловсролын шинэчлэлийг үргэлжлүүлэх замаар санхүү, эдийн 
засгийн хүндрэлийг даван туулахад дэмжлэг үзүүлэхэд чиглэх бөгөөд 2009-2011 онд 
хэрэгжүүлнэ. 

2010-2011 онд шинээр хэвлэх болон дахин хэвлэх шаардлагатай сурах бичгийн 
жагсаалт, холбогдох тооцоог гаргаж, Ерөнхий боловсролын 12 жилийн сургуулийн III 
дугаар ангийн 5, VIII дугаар ангийн 16, шилжилтийн VII дугаар ангийн 16 нэрийн сурах 
бичгийг тус тус шинээр зохиох, Казак хэлээр сургалт явуулдаг сургуулиудад III дугаар 
ангийн “Эх хэл–III”-ыг шинээр зохиох, 4 нэрийн сурах бичгийг монгол хэлнээс казах хэл 
рүү хөрвүүлэхэд шаардлагатай санхүүжилтийн тооцоог хийлээ.  

 2009-2014 оны (шилжилтийн үе) сурах бичгийн жагсаалтыг урьдчилсан байдлаар 
гарган, төлөвлөгөө, тооцоог хийгээд байна. ЕБС-ийн бага ангийн сурах бичгийг 2009-
2010 оны хичээлийн жилээс 2013-2014 оны хичээлийн жил хүртэл 4 жилийн хугацаанд 
төрөөс хангахад нийтдээ 8.727.136,468 төгрөг шаардагдахаас 4.270.000.000,0 төгрөгийг 
(3.050.000,0 ам.доллар) Азийн хөгжлийн банкны “Боловсролын салбарын шинэчлэл-4” 
буцалтгүй тусламжийн төслөөс, үлдэж буй 4.457.136.468 төрөгийг улсын төсвөөс 
гаргахаар тооцсон.   

“Сургуулийн менежмент дэх хүүхдийн оролцоо” гарын авлагыг НҮБ-ын Хүүхдийн 
сангийн дэмжлэгтэйгээр боловсруулан 1000 хувь хэвлүүлж ерөнхий боловсролын бүх 
сургуульд хүргүүлсний зэрэгцээ орон нутгийн сурагчдын зөвлөлийн дарга нарт 
зориулсан сургалт зохион байгуулж нийт 150 гаруй сурагчдын зөвлөлийн даргыг 
хамруууллаа.  

Дээд болон мэргэжлийн боловсрол: “Боловсролын салбарын 2009-2012 онд 
бодлогын түвшинд авч хэрэгжүүлэх ажлын төлөвлөгөө”-г батлав. Энэ төлөвлөгөөнд 
2009-2012 онд бодлогын түвшинд хэрэгжүүлэх мэргэжлийн боловсрол, сургалтын тухай 
5, дээд боловсролын талаар авч хэрэгжүүлэх 6 багц арга хэмжээг тус тус тусгасан 
болно. 

Төрийн өмчийн их, дээд сургууль, коллежийн оюутны дотуур байрны хүчин чадал, 
дотуур байранд суугчдын судалгааг сургууль бүрээр гаргаж дүгнэлт хийсний үндсэн 
дээр 2010 оны төсвийн төсөлд 1000 оюутны байр барихаар тусгаж, эхний ээлжинд 1.0 
тэрбум төгрөгийг шийдвэрлээд байна.  

“Боловсролын салбарын хөгжлийн хөтөлбөр-3”-ын хүрээнд Дорнод аймаг дахь 
шаталсан сургалттай Техник, технологийн сургууль, Ховд аймаг дахь ХААИС-ийн Алтай 
бүсийн салбар сургуульд 500.000 ам. долларын өртөг бүхий усжуулалт, хөдөө аж ахуйн 
мэргэжлийн сургалтын тоног төхөөрөмжийг нийлүүлэв. Ингэснээр эдгээр сургуулийн 
сургалтын орчин  сайжирч, төгсөгчдийн хөдөлмөр эрхлэх боломж  нэмэгдлээ.  

Мянганы сорилтын сангийн Мэргэжлийн боловсрол, сургалтын төслийн хүрээнд  
Үндэсний хэмжээний хөдөлмөрийн зах зээлийн эрэлтийн судалгаа явуулах гэрээнд 
гарын үсэг зурав.  

Азийн хөгжлийн банкны зээлээр хэрэгжүүлж буй “Боловсролын хөгжлийн 
хөтөлбөр-3”-ын хөрөнгөөр 6 МСҮТ-ийг бүс нутгийн мэргэжлийн боловсролын түшиц 
байгууллага болгон бэхжүүлэхээр сонгон хичээлийн байрыг сэлбэн засах, тоног 
төхөөрөмжөөр хангахад зориулан 3.0 сая ам. долларын хөрөнгө оруулалт хийж байна. 
Эдгээр сургуульд хамгийн түгээмэл бөгөөд суурь гэж үзэж буй 6 мэргэжлийн 
лаборатори, мастерийн газрын багаж хэрэгсэл, тоног төхөөрөмж, сургалтын 
симуляцийн программ хангамжийг нийлүүлэв. 

Соёл, урлаг: “Номын сангийн зөвлөлийн журам”, “Номын сангийн үйлчилгээг 
автоматжуулахад баримтлах зөвлөмж”-ийг тус тус батлан мөрдүүлж эхэлсний дээр 
Латвиас багш урин “Нөлөөллийг бий болгох нь” сургалтыг Үндэсний номын санд зохион 
байгуулж, түүнд нийтийн болон их, дээд сургуулийн 26 номын санчийг хамруулав. 

Хүүхдэд зориулсан уран бүтээлийн улсын III дугаар уралдаанд мюзиклийн төрөлд 
шалгарсан нийслэлийн Улаанбаатар чуулгатай уран бүтээл туурвих гэрээ байгуулж 
ажилд нь оруулав.  

Сонгодог урлагийн сан хөмрөгийг баяжуулах зорилгоор улсын захиалгаар 
ДБЭТеатрт “Аида дуурь”-ийг шинээр бүтээж тавихад 54.0 сая төгрөгийн санхүүжилт 
хийхээр шийдвэрлээд байна.  

Засгийн газрын 2008 оны 195 дугаар тогтоолоор батлагдсан “Оны шилдэг уран 
бүтээлч шалгаруулах журам”-ын дагуу байгууллага, иргэдээс шилдэг уран бүтээлчид 
нэр дэвшүүлсэн материалыг хүлээн авлаа. 

Шинжлэх ухаан, технологи: Монгол Улсад үндэсний инновацийн тогтолцоог 
хөгжүүлэх хөтөлбөрийн биелэлтийг гаргалаа.  

Шинжлэх ухааны ажилтны өдрийг тэмдэглэн өнгөрүүлэх нэгдсэн арга хэмжээг 
зохион байгуулж, 600 гаруй судлаачийг оролцуулан, шинжлэх ухааны салбарын 2009 
оны шилдэг бүтээлүүдэд шагнал гардуулав. 

Шинжлэх ухааны салбарт 2009 онд хийсэн ажил, үр дүнгээр сонины нүүр гаргаж, 
шинжлэх ухаан, технологи, инновацийн чиглэлээр МҮОНТ-ээр уулзалт ярилцлага 
зохион байгуулав. 

 
Санхүү, төсвийн чиглэлээр  
 
Засгийн газрын хуралдаанаар Сангийн яам, Хятадын Экспорт-Импорт банк 

хооронд байгуулах “Монгол Улсын Мэдээлэл харилцаа холбооны сүлжээг өргөтгөх, 
шинэчлэх төсөл”-ийн Тусгайлсан зээлийн хэлэлцээрт гарын үсэг зурах бүрэн эрхийг 
олгох тухай хэлэлцэн шийдвэрлэв. 

Монгол Улсын Засгийн газар, Бүгд Найрамдах Финлянд Улсын Засгийн газар 
хооронд өр зохицуулах тухай “Төлбөрийн гэрээ”, Япон Улсын Засгийн газраас 570.0 сая 
иенийн Хүнсний тусламж авах тухай гэрээ, Монгол Улсын Засгийн газар, БНХАУ-ын 
Засгийн газар хооронд байгуулсан “300.0 сая ам. долларын экспортын хөнгөлөлттэй 
зээл”-ийн хэлэлцээрийн дагуу “Мэдээлэл холбооны нэгдсэн сүлжээний шинэчлэл” 
төслийн тусгайлсан зээлийн хэлэлцээрийг байгууллаа. 

Гаалийн тухай хуульд өөрчлөлт оруулах тухай хуулийн төслийг УИХ-д өргөн 
мэдүүлэхээр тогтлоо.  

Засгийн газрын 361 дүгээр тогтоолоор Татварын алдангийн хэмжээг шинэчлэн 
баталсан байна. Энэхүү тогтоолоор хуулиар тогтоосон хугацаанд төлөөгүй болон 
татварын алба, татварын улсын байцаагчийн буруугаас татвар төлөгчөөс үндэслэлгүй, 
илүү хураасан татварт тооцох алдангийн хэмжээг хоног тутамд 0.06 хувиар тогтоосон 
байна.  

Засгийн газрын 363 дугаар тогтоол гарган УИХ-ын 2008 оны 42 дугаар тогтоолоор 
зөвшөөрөгдсөн хөрөнгийн үлдэгдэл болох 5.5 тэрбум төгрөгт багтаан дотоодын 
ургацын нэг тонн хүнсний буудайг 290.0 мянган төгрөгөөр худалдан авч Монгол Улсыг 
хөгжүүлэх санд буудайн нөөц хэлбэрээр байршуулах асуудлыг шийдвэрлэв. 

Мөн тариалан эрхлэгчдийг дэмжих зорилгоор “Атрын 3 дахь аян-тариалангийн 
хөгжлийн үндэсний хөтөлбөр”-ийн хүрээнд зээл авсан аж ахуйн нэгж, иргэдээс зээлийн 
эргэн төлөлтөд тооцож авах хүнсний буудайг Монгол Улсыг хөгжүүлэх сангийн 5.5 
тэрбум төгрөгийн хөрөнгөөр худалдан авах болон Тариалан эрхлэлтийг дэмжих санд 
худалдан авах хүнсний буудайн хязгаарт багтаан төвлөрүүлэхээр болов. 

Газрын тосны зарим бүтээгдэхүүний онцгой албан татварын тухай Засгийн газрын 
хуралдаанаар хэлэлцэн 365 дугаар тогтоолыг гаргав. Энэхүү тогтоолоор Цагааннуур, 
Ярант, Боршоо, Арцсуурь, Тэс, Бургастай, Гашуунсухайт, Шивээхүрэн, Баянхошуу, 
Бичигт, Хавирга, Ханх, Ульханмайхан боомтоор оруулж буй 90 ба түүнээс дээш 
октантай автобензиний тонн тутамд 10.000, дизелийн түлшинд 49.000, Сүхбаатар, 
Замын Үүд, Эрээнцав, Алтанбулаг боомтоор оруулах 90 ба түүнээс дээш  октантай 
автобензины тонн тутамд 80.000, дизелийн түлшинд 30.000 төгрөгийн онцгой албан 
татварыг 2009  оны 12 дугаар сарын 9-ний өдрөөс эхлэн ногдуулахаар боллоо.  

 
“Төрийн албан хаагчийг орон сууцны зээлд хамруулах журам”-ыг Засгийн газрын 

368 дугаар тогтоолоор баталж, төрийн байгууллагуудад ногдох орон сууцны тооны 
хязгаарыг тогтоон, төрийн байгууллагад ажиллагчдын тоог харгалзан төсвийн 21 
ерөнхийлөн захирагчийн мэдэлд орон сууцны квотыг хуваарилсан байна. 

 
Засгийн газрын 372 дугаар тогтоолоор улсын төсвийн алдагдлыг нөхөхөд 

зориулан 170.0 тэрбум, төрийн албан хаагчид болон иргэдэд олгох орон сууцны урт 
хугацаат зээлийн эх үүсвэрийг бүрдүүлэхэд зориулан 80.0 тэрбум, нийт 250.0 тэрбум 
төгрөгийн Засгийн газрын үнэт цаас арилжаалах, мөн шинээр байгуулсан Төрийн 
банкны үйл ажиллагааг дэмжих, хөрөнгийн эх үүсвэрийг бүрдүүлэх зорилгоор 100.0 
тэрбум хүртэл төгрөгтэй тэнцэх Засгийн газрын бонд арилжаалахыг Сангийн сайдад 
зөвшөөрлөө. 

“Төрийн банк”-ны дүрмийн сангийн хэмжээг 28.0 тэрбум төгрөгөөр нэмэгдүүлсэн 
байна. Энэхүү банкны дүрмийн сангийн хэмжээг нэмэгдүүлэхэд шаардагдах хөрөнгийг 
засгийн газраас Зоос банк (хуучин нэрээр)-инд байршуулсан хадгаламжийн үндсэн 
төлбөрийн үлдэгдэл болох 3.0 тэрбум төгрөг, түүнчлэн алт олборлох үйлдвэрлэлийг 
дэмжих зорилгоор байршуулсан 25.0 тэрбум төгрөгийн эх үүсвэрээс бүрдүүлэх арга 
хэмжээ авахаар болов. 

 
“Хүний хөгжил сангаас Монгол Улсын иргэнд 2010 онд иргэн бүрт хүртээх хишиг, 

хувийн хэмжээг тогтоох тухай” болон “Иргэний шинэчилсэн бүртгэл явуулах тухай” УИХ-
ын тогтоолын төслийг УИХ-д өргөн мэдүүлэв. 

 
Төсвийн ерөнхийлөн захирагч нарын ирүүлсэн саналыг харгалзан 2009 оны 

төсвийн жилийн явцад үүссэн өр төлбөрийг улсын төсвөөс барагдуулах улсын болон 
орон нутгийн төсвийн байгууллагын дүнг хавсралтаар баталж, шаардлагатай 
5.817.668.0 мянган төгрөгийн эх үүсвэрийг 2009 онд Сангийн сайдын багцад батлагдсан 
өр төлбөр барагдуулах зардлаас санхүүжүүлэхийг Төрийн сангийн газарт зөвшөөрсөн 
байна. Сангийн сайдын тушаалаар төсвийн зарим ерөнхийлөн захирагч нарын эрхлэх 
асуудлын хүрээний төсөвт байгуулагуудын 2009 оны төсвийн жилийн явцад үүссэн өр 
төлбөрийг улсын төсвөөс барагдуулах улсын болон орон нутгийн төсвийн байгууллагын 
147.462.6 мянган төгрөгийн эх үүсвэрийг 2009 онд Сангийн сайдын багцад батлагдсан 
өр төлбөр барагдуулах зардлаас санхүүжүүлэхийг Төрийн сангийн газарт зөвшөөрсөн 
байна. 

“Цэцэрлэгийн хүүхдийн хоолны зардлын дундаж норматив батлах тухай” Засгийн 
газрын 2009 оны 85 дугаар тогтоолыг үндэслэн “Хүүхдийн цэцэрлэгийн болон дотуур 
байрны хүүхдийн хоол, ерөнхий боловсролын сургуулийн үдийн цай (хоол),  
Мэргэжлийн сургалт-үйлдвэрлэлийн төв, коллежид суралцагчдын тэтгэлгийн зардлын 
хэмнэлтийг тооцох, төвлөрүүлэх, зарцуулах журам”, “Хүүхдийн цэцэрлэгийн болон 

дотуур байрны хүүхдийн хоол,  ерөнхий боловсролын сургуулийн үдийн цай, тэтгэлгийн 
зардлын хэмнэлтийг тооцох хүснэгт”-ийг баталлаа. 

Сангийн сайдын тушаалаар Нэмэгдсэн өртгийн албан татварын хасалт хийх, 
буцаан олгох, тэдгээрийг нягтлан бодох бүртгэлд тусгахтай холбогдсон харилцааг 
зохицуулах журмыг баталж мөрдүүлсэн байна.  

Шинжлэх ухааны академийн гишүүний сар бүрийн нэмэгдлийн хэмжээг Засгийн 
газрын 2007 оны 351 дүгээр тогтоолоор тогтоосон Шинжлэх ухааны салбарын төрийн 
үйлчилгээний албан тушаалын цалингийн доод жишгийн ТҮШУ-3-аас ТҮШУ-5-д заасан 
хэмжээгээр шинэчлэн тогтоож, 2010 оны 1 дүгээр сарын 1-ний өдрөөс эхлэн 
мөрдүүлэхээр шийдвэрлэлээ.  

Монгол Улсын нэгдсэн төсвийн 2009 оны 11 дүгээр сарын гүйцэтгэлийн мэдээг 
нэгтгэн гаргаж, дүнг олон нийтэд мэдээлэх арга хэмжээ авлаа. 

(1) Монгол Улсын нэгдсэн төсвийн нийт орлого 2009 оны 11 дүгээр сарын 
гүйцэтгэлээр 1701.3 тэрбум төгрөгт хүрч, орлогын төлөвлөгөө 99.9 тэрбум төгрөгөөр 
буюу 5.5 хувиар дутуу биелж, 2008 оны мөн үеийнхээс 212.6 тэрбум төгрөгөөр буюу 
11.1 хувиар буурсан байна. 

Монгол Улсын нэгдсэн төсвийн орлогыг эх үүсвэрээр нь задлан үзвэл татварын 
орлогоор 82.5, татварын бус орлогоор 16.2, тусламжийн орлогоор 1.1, хөрөнгийн 
орлогоор 0.2 хувийг бүрдүүлсэн байна.  

Улсын төсвийн орлого 1,234.5 тэрбум төгрөгт хүрч төлөвлөгөө 13.0 хувиар буюу 
184.2 тэрбум төгрөгөөр тасалдахад аж ахуйн нэгжийн орлогын албан татварын орлого 
9.1 хувиар буюу 18.4 тэрбум төгрөгөөр, дотоодын бараа, үйлчилгээний албан татварын 
орлого 18.7 хувиар буюу 101.4 тэрбум төгрөгөөр, гадаад худалдааны орлого 25.5 
хувиар буюу 36.0 тэрбум төгрөг, татварын бус орлого 7.4 хувиар буюу 20.1 тэрбум 
төгрөгөөр тус тус дутуу биелсэн явдал нөлөөлсөн байна.  

(2) Монгол Улсын нэгдсэн төсвийн зарлага 2009 оны 11 дүгээр сарын батлагдсан  
төлөвлөгөөгөөр 2,250.5 тэрбум төгрөг (үүнээс: улсын төсвийн зарлага 1716.1 тэрбум 
төгрөг) зарцуулахаас гүйцэтгэлээр 2063.3 тэрбум төгрөг (улсын төсвийн зарлага 1582.5 
тэрбум төгрөг)-т хүрч, төлөвлөсөн нэгдсэн төсвийн зарлагын 91.7 хувийг (улсын 
төсвийн зарлагын 92.2 хувийг) санхүүжүүлсэн бөгөөд өнгөрсөн 2008 оны мөн үеийнхээс 
нэгдсэн төсвийн зарлага санхүүжилт 13.5 тэрбум төгрөгөөр буюу 0.7 хувиар буурч 
(улсын төсвийн зарлага 2008 оны мөн үеийнхээс 32.1 тэрбум төгрөгөөр буюу 2.1 хувиар 
өссөн) байна.  

Монгол Улсын төсвөөс 2009 оны 11 дүгээр сарын гүйцэтгэлээр цалин, тэтгэвэр, 
тэтгэмжийг бүрэн олгосон бөгөөд халамжийн сангаас хүүхдийн мөнгөний хөтөлбөрт 
29.8 тэрбум, шинээр төрсөн хүүхдийн мөнгөн тусламжид 6.3 тэрбум, шинэ гэр бүлд 
олгох мөнгөн тусламжид 12.4 тэрбум, жирэмсэн ба нярай эхчүүдийн тэтгэмжид 15.5 
тэрбум, алдарт эхийн одонтой эхчүүдийн тэтгэмжид 8.9 тэрбум, алдар цолтой ахмадын 
нэмэгдэл ба ахмад настанд үзүүлэх хөнгөлөлтөд 5.9 тэрбум, ахмад дайчдын орон 
сууцны дэмжлэгт 3.0 тэрбум төгрөгийн санхүүжилтийг тус тус олгосон байна. 

Улсын нэгдсэн төсвийн урсгал зардлын 13.2 хувь буюу 207.3 тэрбум төгрөгийг 
нийгмийн халамжийн сангийн зардалд, 36.1 хувь буюу 566.7 тэрбум төгрөгийг цалин, 
нийгмийн даатгалын шимтгэлийн зардалд, өөрөөр хэлбэл, нийт урсгал зардлын 49.3 
хувь буюу 774.1 тэрбум төгрөгийг цалин, тэтгэвэр, тэтгэмжид зарцууллаа. 

(3) Орон нутгийн төсвийн орлого 2009 оны 11 дүгээр сарын гүйцэтгэлээр 239.5 
тэрбум төгрөгт хүрч, төсвийн орлогын төлөвлөгөөг 6.1 хувиар буюу 13.8 тэрбум 
төгрөгөөр давуулан биелүүлсэн байна. Орон нутгийн төсвийн зарлага 224.2 тэрбум 
төгрөгт хүрч, төлөвлөсөн нийт зардлын 91.4 хувийг санхүүжүүлсэн байна.  

Улсын төсөвт орон нутгаас 101.873.5 сая төгрөгийн орлого төвлөрүүлэхээс 
96.705.7 сая төгрөгийг төвлөрүүлж, 5.167.8 сая төгрөгөөр тасалжээ. Улсын төсвөөс 
орон нутгийн төсөвт олгох санхүүгийн дэмжлэгт 13.171.6 сая төгрөгийг бүрэн олгосон 
байна.  

(4) Монгол Улсыг хөгжүүлэх сангийн 11 дүгээр сарын орлогод зарим 
бүтээгдэхүүний үнийн өсөлтийн албан татвараар 152.6 тэрбум төгрөг төвлөрсөн 
(төлөвлөгөө 61.6 тэрбум төгрөгөөр давж биелсэн) бөгөөд тус сангийн төлөвлөсөн 
санхүүжилтийн 82.3 хувь буюу 200.8 тэрбум төгрөгийг зарцуулжээ. 

(5) Нийгмийн даатгалын сангийн орлого 2009 оны 11 дүгээр сарын байдлаар 
417.9 тэрбум төгрөгт хүрч 0.8 тэрбум төгрөгөөр буюу 0.2 хувиар давж биелсэн байна. 
Нийгмийн даатгалын санд улсын төсвөөс олгох 138.6 тэрбум төгрөгийн татаасын 
санхүүжилтийг бүрэн олгож, төлөвлөсөн санхүүжилтийн 100.8 хувь буюу 402.8 тэрбум 
төгрөгийг зарцуулжээ. 

(6) Монгол Улсын нэгдсэн төсвийн (өссөн дүнгээр) 2009 оны 11 дүгээр сарын 
гүйцэтгэлээр урсгал тэнцэл 109.2 тэрбум төгрөгийн ашигтай, нийт тэнцэл 361.9 тэрбум 
төгрөгийн алдагдалтай (үүнээс: улсын төсвийн урсгал тэнцэл 154.5 тэрбум, нийт тэнцэл 
348.0 тэрбум төгрөгийн алдагдалтай) гарсан байна. Энэхүү алдагдлыг Монгол Улсыг 
хөгжүүлэх сангийн эрсдлийн хэсгээс 219.6 тэрбум, олон улсын байгууллага, хандивлагч 
улс орнуудаас 200.1 тэрбум төгрөгийн эх үүсвэрийг бүрдүүлсэн байна.  

Монгол Улсын Засгийн газар, “Айвеихоу Майнз Монголия Инк” ХХК, Айвенхоу 
Майнз Лимитед, Рио Тинто Интернэшнл Холдингс Лимитед компанийн хооронд 
байгуулсан Оюутолгойн хөрөнгө оруулалтын гэрээний хүрээнд 100.0 сая ам. доллартай 
тэнцэх хэмжээний Засгийн газрын бондын урьдчилгаа төлбөрийг улсын төсвийн 
харилцах дансанд төвлөрүүлсэн байна.  

Батлагдсан хуваарийн дагуу 2009 оны урьдчилсан гүйцэтгэлээр улсын төсвөөс 
хөрөнгө оруулалтын арга хэмжээнд 208.618.2 сая (тухайн сард 31.408.5 сая), Монгол 
Улсыг хөгжүүлэх сангаас хөрөнгө оруулалтын арга хэмжээнд 155.442.4 сая (тухайн 
сард 46.868.8 сая), нийт хөрөнгө оруулалтад 364.060.6 сая төгрөгийн  санхүүжилт 
олголоо. 

Монгол Улсыг хөгжүүлэх санд 2009 оны урьдчилсан гүйцэтгэлээр  268.5 тэрбум 
төгрөгийн орлого (зарим бүтээгдэхүүний үнийн өсөлтийн албан татвараар 164.3 тэрбум, 
хүүгийн орлогоор 4.0 тэрбум, 2007 оны улсын төсвийн ашгаас 100.0 тэрбум, бусад 
орлогоор 233.9 сая төгрөг) төвлөрүүлж, 0-18 насны хүүхэд хөгжил хөтөлбөрт 87.7 
тэрбум, хөрөнгө оруулалтын төсөл, арга хэмжээнд 155.4 тэрбум, улсын төсвийн 
алдагдлыг нөхөхөд 219.6 тэрбум, улсын нөөц бүрдүүлэлт, ашиглалтын зардалд 5.5 
тэрбум төгрөг (нийт 468.2 тэрбум төгрөг)-ийг санхүүжүүлсэн байна.  

 
Хүнс, хөдөө аж ахуй, хөнгөн үйлдвэрийн чиглэлээр 
 
Үйлдвэрлэл, технологийн паркийн тухай хуулийг УИХ баталж, уг хууль 

батлагдсантай холбогдуулан Аж ахуйн нэгжийн орлогын албан татварын тухай, Үл 
хөдлөх эд хөрөнгийн албан татварын тухай, Газрын төлбөрийн тухай хуульд нэмэлт, 
өөрчлөлт оруулах тухай хуулиудыг УИХ-аас мөн батлав.  

 
“Жижиг, дунд үйлдвэрийг хөгжүүлэх санд хуваарилагдсан хөрөнгөөс орон нутагт 

үйлдвэр хөгжүүлэх чиглэлийн хүрээнд эдийн засгийн хөгжилд нөлөө үзүүлэхүйц ажлын 
байр нэмэгдүүлэх, үйлдвэрлэлийг эрчимжүүлэх төслийн сонгон шалгаруулах комисс”-
ын хуралдаанаас сонгогдон арилжааны банкуудаар дамжуулан зээл авсан 38 аж ахуйн 
нэгжийн үйл ажиллагаатай газар дээр нь очиж танилцлаа. Зээл авсан аж ахуйн 
нэгжүүдийн үйл ажиллагаа нь жигд явагдаж байгаа бөгөөд банкнаас авсан зээлийн 
санхүүжилтээр хөрөнгө оруулалт хийж, тодорхой үр дүнд хүрч ажиллаж байна.  

НҮБ-ын Хүнс, хөдөө аж ахуйн байгууллагаас хэрэгжүүлж байгаа “Махны 
үйлдвэрлэл, ариун цэврийг сайжруулах техникийн туслалцааны төслийн хүрээнд 
Хүнсний технологийн коллеж дээр “Махны сургалтын төв”-ийг байгуулж үйл ажиллагаа 
нь эхлүүллээ.  

Олон улсын хөдөлмөрийн байгууллагын “Бизснес эхлэл, бизнес хөгжүүлэх” 
хөтөлбөрийн хүрээнд Говьсүмбэр аймагт “Бизнестэй танилц” хөтөлбөрийн сургагч багш 
бэлтгэх, Дархан-Уул аймгийн Шарын гол суманд “Бизнесээ эхэл, бизнесээ хөгжүүл” 
сургалтыг тус тус зохион байгууллаа. 

 
Тариалангийн тухай хуулийн 15.1, “ Мөнгөн урамшууллын хэмжээ тогтоох тухай” 

Засгийн газрын 2009 оны 350 дугаар тогтоолыг хэрэгжүүлэхээр 540 гаруй аж ахуйн 
нэгжийн 210.0 мянган тн хүнсний буудайд 10.5 тэрбум төгрөгийн урамшуулал олгохоор 
шийдвэрлэж, уг хөрөнгөөс Монгол Улсыг хөгжүүлэх сангаас уринш боловсруулалтад 
олгосон түлшний 3.4 тэрбум төгрөгийн зээлийг суутган олгох арга хэмжээ авав. 

 
“Малчдын хөдөлмөр эрхлэлтийг дэмжих хөтөлбөр”-ийг батлан, Өмнөговь, 

Сэлэнгэ, Булган, Завхан, Архангай, Өвөрхангай, Баянхонгор, Говь-Алтай, Дорнод, 
Сүхбаатар  аймгийн 33 сумаас 165 өрх, хоршоо, малчдын бүлгийг сонгож тус бүрт 4.0 
сая төгрөгийн дэмжлэг үзүүлэн, сургалт зохион байгуулан ажиллаж байна. 

 
Аймаг дундын отрын 5 бүс нутгаас отрын өрх, малын судалгааг 12 сарын 01-ний 

болон 25-ны байдлаар гаргаж, мэдээлэл бэлтгэв. 12 дугаар сарын 25-ны байдлаар 
аймаг дундын отрын 5 бүс нутагт нийт 453  өрхийн  277.9 мянган мал отроор өвөлжиж 
байна.  

Аймаг дундын отрын бэлчээрийн мэдээлийн сан байгуулахад шаардлагатай 
материал, өвөлжөө, хаваржаа, хонд, бууц, худаг, агуулахын байршлын кординат, 
багтаамж, даацын судалгаануудыг Хэрлэнбаян-Улаан, Аргалант, Багахайрханы аймаг 
дундын отрын бүс нутгуудаас хүлээн авч, мэдээллийн сан бүрдүүлэх, зураглал хийх  
ажлыг эхлүүлээд байна. 

 
Сэлэнгэ, Дархан-Уул, Булган, Орхон, Төв аймаг, нийслэлийн Сонгинохайрхан, 

дүүрэгт хийгдсэн зохиомол хээлтүүлгийн ажлын үр дүнг Мэргэжлийн хяналтын 
байгууллагатай хамтран шалгалгахад хээл авалт 80.1 хувьтай байлаа.  

 
Цаг агаарын онц аюултай үзэгдлээс урьдчилан сэргийлэх сэрэмжлүүлгийг Төв 

орон нутгийн ЗДТГ, Хөдөө аж ахуй эрхэлсэн байгууллагуудад хүргүүлж салхи, 
шуурганы үед малыг ойрын  бэлчээрт хариулах, бага насны хүүхдийг малд явуулахгүй 
байх, малчид, ард иргэдэд шуурганд төөрөх, малтайгаа уруудах, осгох, амь насаа 
алдах зэрэг эрсдэлээс хамгаалах арга хэмжээ авахыг анхааруулж ажиллав.  

Цаг агаарын энэхүү онц аюултай үзэгдлийн улмаас төөрч алга болсон 100 хүний 2 
нь нас барж, 98–г нь эсэн мэнд олсон байна. 23892 мал шуурганд уруудсанаас 18540 
малыг олж эзэнд нь хүлээлгэн өгсөн бөгөөд 5252 мал цасанд дарагдан хорогдож, 100-
аад мал олдоогүй байна. Ховд аймгийн Үенч, Булган, Алтай сумдад цас их хэмжээгээр 
орж одоогийн байдлаар зарим газраа 0.6 м-1.0 м хүрснээс мал гарах,  унаа машин явах 
боломжгүй болоод байна.  

 
Зам, тээвэр,  барилга, хот байгуулалтын чиглэлээр 
 
Япон Улсын Засгийн газрын буцалтгүй тусламжийн хөрөнгөөр хэрэгжсэн “Зүүн 

чиглэлийн гол авто зам барих, тоног төхөөрөмж нийлүүлэх төсөл”-ийн хүрээнд 
Багануур чиглэлийн авто замын шинэчлэлт, Хэрлэн голын 268.8 у/м төмөр бетон 
гүүрийг ашиглалтад хүлээн авав. 

Дорнод аймгийн Халх гол сумын Хамар давааны замын засварын ажлыг “Дорнод 
авто зам” ХК-тай гэрээ байгуулан гүйцэтгүүлж ашиглалтад оруулав. 

 
“Улаанбаатар хотын гэр хорооллыг орон сууцны хороолол болгон хөгжүүлэх  

хөтөлбөр”-ийн нэгдүгээр үе шатанд баригдах орон сууцны XIY, YII дугаар хорооллын 

инженерийн дэд бүтцийг барих ажлыг эрчимжүүлэх зорилгоор БНХАУ-аас авах 300.0 
сая ам. долларын хөнгөлөлттэй зээлээс эдгээр хорооллын инженерийн шугам 
сүлжээнд 40.0 сая, орон сууц барих ажилд 60.0 сая ам. долларыг зарцуулахаар 
шийдвэрлэж, орон сууц, инженерийн дэд бүтцийг барих гүйцэтгэгчийг сонгон 
шалгаруулах тендерийг зарлан дүгнэж байна. 

 
Лондон хотноо зохиогдсон Монгол-Европын хөрөнгө оруулагчдын чуулга уулзалт,  

Токио хотноо зохиогдсон Япон-Монголын Засгийн газар, хувийн хэвшлийн ээлжит 
зөвлөлдөх уулзалтад дэд сайд А.Гансүх, сайдын зөвлөх Ч.Ганбат нар оролцон илтгэл 
тавилаа. 

НҮБ-ын Ази, Номхон далайн эдийн засаг, нийгмийн комиссоос Бангкок хотноо 
зохион байгуулсан ахлах албан тушаалтнуудын уулзалт, Азийн тээврийн сайд нарын 
чуулга уулзалтад ЗТБХБ-ын Дэд сайд Т.Пүрэвдорж тэргүүтэй төлөөлөгчид оролцов. 

 
Байгаль орчны чиглэлээр: 
 
Засгийн газрын 2009 оны 351 дүгээр тогтоолоор усны ашигласны төлбөрийн хувь 

хэмжээг шинэчлэн тогтоолоо. 
 
“Ойн сангийн нэг шоометр модны экологи-эдийн засгийн үнэлгээ”, “Ойн сангийн 

ойгоор бүрхэгдсэн нэг га талбайн экологи-эдийн засгийн үнэлгээ”, “Ойн сангийн ойгоор 
бүрхэгдээгүй нэг га талбайн экологи-эдийн засгийн үнэлгээ”, “Нэг ширхэг зулзаган, 
залуу модны экологи-эдийн засгийн үнэлгээ”, “Ховор амьтныг агнуулах тусгай 
зөвшөөрлийг дуудлагын худалдаагаар олгох түр журам”-уудыг батлан улсын нэгдсэн 
бүртгэлд бүртгүүлээд байна.  

Улсын тусгай хамгаалалтад 3.0 сая орчим га газрыг шинээр авах үзэл 
баримтлалыг боловсруулж, Их богд уулын Байгалийн цогцолборт газрын  дотоод 
бүсийн хилийн заагийг тогтоох,  тусгай хамгаалалттай  8 газрын орчны бүсийг 
баталгаажуулах судалгааны ажлыг гүйцэтгээд байна.   

“Экосфер” ХХК, “Эс И Си” ХХК-ийн хамтарсан багийн гүйцэтгэсэн “Уул уурхайн 
үйл ажиллагааны улмаас эвдрэлд орсон газарт техникийн болон биологийн нөхөн 
сэргээлт хийх аргачлал”-ыг баталлаа.  

 Гол мөрний урсац бүрэлдэх эх, усны сан бүхий газрын хамгаалалтын бүс, ойн 
сан бүхий газарт ашигт малтмал хайх, ашиглахыг хориглох тухай хуулийг хэрэгжүүлэх 
ажлыг зохион байгуулах ажлын хэсгийг ажиллуулж байна. Уг хууль баталсантай 
холбогдуулан ой, заг бүхий 183 сум, дүүрэг, хотын ойн сангийн талбай болон ойн 
сангийн талбайн хилийн заагийг солбицлын 1700 000   цэгээр тогтоов. 

Байгаль хамгаалагчдын эрх зүйн мэдлэгийг дээшлүүлэх сургалт, төрийн албаны 
шалгалтыг Төрийн албаны зөвлөлтэй хамтран тусгай хөтөлбөрөөр зохион байгуулах 
бэлтгэл ажлыг хангаад байна.  

Аялал жуулчлалын талаар: Аялал жуулчлалын байгууллагын ангилал тогтоолгох 
хүсэлт гаргасан 6 аж ахуйн нэгжийн материалыг судлан шийдвэрлэж, холбогдох 
ангиллын гэрчилгээг олгов. 

Аялал жуулчлалын салбарт үйл ажиллагаагаа эрхэлж буй аж ахуйн нэгж 
байгууллагуудыг сурталчлах, тус салбарын сүүлийн үеийн чиг хандлага, хэрэгцээ 
шаардлагыг тодорхойлох зорилгоор дөрөв дэх жилдээ уламжлал болгон зохиогдож буй 
“Mongolia ITF 2009” үзэсгэлэнд ОХУ, БНХАУ-ын төлөөлөгчид, 21 аймгийн аялал 
жуулчлалын газрууд, жуулчны бааз, зочид буудал болон тусгай хамгаалалттай газар 
нутгууд нийт 117 газар оролцсон. Тус үзэсгэлэнд бүх аймгийн Байгаль орчин, аялал 
жуулчлалын газрууд, аялал жуулчлал эрхэлдэг аж ахуйн нэгжүүд хамрагдлаа.  

Хил орчмын аялал жуулчлалыг зохицуулах хурлыг Өвөр Монголын өөртөө засах 
орны аялал жуулчлалын газар, Хянган аймгийн төлөөлөгчдийг оролцуулан зохион 
байгуулж хоёр тал хамтран ажиллах  протколд гарын үсэг зурав.  

Монгол, Буриад улсын аялал жуулчлалын салбарын төлөөлөгчид оролцсон  
“Дугуй ширээний уулзалт”-ыг Улаанбаатар хотод зохион байгуулж, зөвлөмж гарган 
хэрэгжүүлж байна.     

Түмэн голын төслийн хүрээнд Дорнод аймгийн Халхгол суманд байгуулах Аялал 
жуулчлалын цогцолборын зураг төслийн ажлын сонгон шалгаруулалтыг зохион 
байгуулж гэрээг байгуулав. 

    
Эрдэс баялаг, эрчим хүчний чиглэлээр  
 
“Эрдэс баялгийн салбарыг хөгжүүлэх талаар төрөөс баримтлах бодлогын баримт 

бичиг”, “Эрдэс баялгийн салбарыг 2015 он хүртэл хөгжүүлэх хөтөлбөр”-ийг дахин 
боловсруулах ажлын хэсгийг байгуулан ажиллаж байна. 

“Олон улсын Сэргээгдэх эрчим хүчний агентлагийн дүрэм”-ийг УИХ-аар соёрхон 
батлуулав. 

  
Эрчим хүчний салбарын өнөөгийн байдал, цаашдийн хөгжлийн талаар УИХ-ын 

зарим гишүүдтэй санал солилцох уулзалтыг зохион байгуулж, эрчим хүчний салбарт 
тулгамдаж байгаа асуудлуудыг шийдвэрлэх, салбарын хөгжлийн бодлого, хууль эрх 
зүйн орчинг боловсронгуй болгох чиглэлээр зөвлөмж гаргав. Зөвлөмжийн дагуу 
асуудлыг шийдвэрлэхэд бодитой туслалцаа, дэмжлэг үзүүлэх үүрэг бүхий ажлын 
хэсгийг УИХ-ын даргын 2009 оны 204 дүгээр захирамжаар томилсон бөгөөд ажлын 
хэсэгт УИХ-ын 11 гишүүн ажиллаж байна. 

 
УИХ-д Агаарын бохирдлыг бууруулах талаар авч хэрэгжүүлж байгаа арга хэмжээг 

хянах дэд хороо байгуулагдсантай холбогдуулан УИХ-ын Аюулгүй байдал, гадаад 
бодлогын байнгын хороо болон холбогдох газруудтай уулзалт зохион байгуулав. 

 
Могойн голын нүүрсний ордыг түшиглэн дулааны цахилгаан станц барьж ашиглах 

гэрээг Засгийн газрын хэрэгжүүлэгч агентлаг Эрчим хүчний газартай байгуулав. 
 
Иргэний нисэхийн ерөнхий газарт Япон Улсын Засгийн газрын буцалтгүй 

тусламжийн хөрөнгөөр 300кВт хүчин чадалтай нарны цахилгаан станцыг байгуулах 
гүйцэтгэгчийг шалгаруулах Японы талын зөвлөх ЖИКС /JICS/ байгууллага, Сангийн 
яам, Зам тээвэр, барилга, хот байгуулалтын яам, Эрдэс баялаг, эрчим хүчний яамны 
хоорондын гэрээнд гарын үсэг зурав. Төслийг 2010 оноос эхлэн хэрэгжүүлнэ. 

 
Эрдэс баялаг, эрчим хүчний сайд болон БНХАУ-ын Хөгжил, шинэчлэлийн 

хорооны дарга нар Монгол Улс, БНХАУ-ын эрдэс баялаг, эрчим хүчний салбарт 
хамтран ажиллах тухай Засгийн газар хоорондын хэлэлцээрт гарын үсэг зурж 
баталгаажуулав. 

 
Дорноговь аймгийн Даланжаргалан сумын нутагт орших Баруун далангийн 

нүүрсний ил уурхай, Дорнод аймгийн Дашбалбар сумын нутагт орших Улааны холимог 
металлын уурхайг байнгын ашиглалтад хүлээж авав. 

 
Дэлхийн банкны түгээх сүлжээний алдагдал бууруулах төслийн хүрээнд хийгдсэн 

Улаанбаатар хотын зүүн хэсгийн гэр хорооллын 0.4 кВ-ын цахилгаан дамжуулах 
агаарын шугамын шинэчлэлтийн ажлыг улсын комисс ашиглалтад хүлээн авав.  

12 дугаар сард эрчим хүчний үйлдвэрүүдийн үйл ажиллагааны алдагдлын 
санхүүжилт /Говь-Алтай аймгийн эрчим хүчний үйлдвэрт 674.4 сая, Завхан аймгийн 

эрчим хүчний үйлдвэрт 765.1 сая, Баруун бүсийн эрчим хүчний систем ХК-д 100.0 сая, 
Багануурын дулааны станцад 200.0 сая, Дорнод бүсийн эрчим хүчний систем ХК-д 
149.6 сая, Налайхын дулааны станц ХК-д 200.0 сая, Даланзадгадын дулааны 
цахилгаан станц ХК-д 100.0 сая төгрөг/-ийг олгов. 

Монгол Улсын 2010 оны төсвийн тухай хууль батлагдсантай холбогдуулан 
Завхан, Говь-Алтай аймгуудын эрчим хүчний үйлдвэрт дизелийн түлш нийлүүлэх, 
эдгээр аймгийн эрчим хүчний үйлдвэрт 500 кВт-ын дизель генератор нийлүүлж 
суурилуулах барилга угсралтын ажлын гүйцэтгэгчийг сонгон шалгаруулалтыг зарласан.  

  
Хууль зүйн чиглэлээр 
 
Хөрөнгөөр баталгаажсан үнэт цаасны тухай, Харилцаа холбооны тухай хуульд 

нэмэлт, өөрчлөлт оруулах тухай, Концессын тухай, Тагнуулын байгууллагын тухай 
/шинэчилсэн найруулга/, Эрүүгийн хуульд нэмэлт, өөрчлөлт оруулах тухай зэрэг 5  
хуулийн төслийг боловсруулан Улсын Их Хуралд өргөн мэдүүлээд байна.  

Олон улсын хөдөлмөрийн байгууллагын дүрэмд оруулсан 1997 оны нэмэлт, 
өөрчлөлтийг соёрхон батлах тухай, Эрүүл мэндийн тухай /шинэчилсэн найруулга/  
зэрэг нийт 6 хуулийн төслийн, БНХАУ-ын мэргэжилтэй ажилчдыг Монгол Улсад 
хөдөлмөр эрхлүүлэх тухай хэлэлцээрийн төсөл, үзэл баримтлалыг хянаж баталсан. 

Улсын Их Хурлын гишүүдийн санаачилсан Аж ахуйн нэгжлийн орлогын албан 
татварын тухай хуулийн зарим заалтыг хүчингүй болсонд тооцох тухай, Тусгай 
хамгаалалттай газар нутгийн тухай хуульд нэмэлт оруулах тухай, Төрийн болон орон 
нутгийн өмчийн тухай хуульд нэмэлт, өөрчлөлт оруулах тухай зэрэг 4 хуулийн төсөлд 
Засгийн газраас өгөх санал дүгнэлтийг бэлтгэв.   

 
"Чацаргана" хөтөлбөр батлах тухай, Дизелийн түлшний үнийн өсөлтөөс нэмэгдсэн 

зардлын тухай, Газрын тосны бүтээгдэхүүний онцгой албан татварын тухай, Ардчилсан 
хувьсгалын 20 жилийн ойг орон даяар тэмдэглэх тухай, Монголын үндэсний 
бүтээмжийн хөдөлгөөнийг эрчимжүүлэх тухай, Ургамлын дээжийг улсын хилээр 
нэвтрүүлэх боомтуудын жагсаалтад нэмэлт оруулах тухай, Засгийн газрын үнэт цаас 
гаргах тухай, Идлэг шонхор шувуу бариулах, эскпортлохыг хориглох тухай, Зарим 
төрлийн тэтгэмж, тусламжийн олголтыг дуусгавар болгох тухай  зэрэг  Засгийн газрын 
49 шийдвэрийн төсөлд санал өгсөн байна. 

 
“Төрийн архив, албан хэрэг хөтлөлтийн улсын үзлэг”-ийн дүнг гаргаж, Засгийн 

газрын хуралдаанд танилцуулан, амжилттай дүн үзүүлсэн Монголбанк, Гадаад хэргийн 
яам, Дархан-Уул аймгийн Засаг даргын Тамгын газар, Газрын тосны хэрэг эрхлэх 
газрыг урамшуулав. 

Нотариатчийн мэргэшлийн шалгаруулалтыг Нотариатчийн мэргэшлийн хороотой 
хамтран зохион байгуулсан бөгөөд уг шалгаруулалтад тэнцсэн 72 хүнд Хууль зүй, 
дотоод хэргийн сайдын тушаалаар нотариатын үйл ажиллагаа эрхлэх тусгай 
зөвшөөрөл олгов.   

 “Хүний эрхийг хангах үндэсний хөтөлбөрийг хэрэгжүүлэхэд Төрийн бус 
байгууллагын оролцоо” чуулга уулзалтыг зохион байгууллаа. Чуулга уулзалтад нийслэл 
болон хөдөө орон нутагт үйл ажиллагаа явуулдаг 140 гаруй Төрийн бус байгууллагын 
төлөөлөл оролцож, хүний хувийн эрх, эрх чөлөө, улс төрийн эрх, нийгэм соёлын эрх, 
эдийн засгийн эрхийн чиглэлээр Хүний эрхийг  хангах үндэсний хөтөлбөрт тусгагдсан 
зорилтуудыг хэрэгжүүлэхэд анхаарах асуудал, хийх ажил, хамтран ажиллах арга 
хэлбэр зэрэг асуудлаар 15 илтгэл хэлэлцэв.  

 
Батлан хамгаалах чиглэлээр 

“Цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний 

тоо бүртгэл хөтлөх, мөнгөн төлбөрийг төлөх, хураан авах, төлбөрийн орлогыг ашиглах 
журам”-ын төсөл, Суданы Дарфур дахь НҮБ-ын энхийг сахиулах ажиллагаанд цэргийн 
хээрийн хоёрдугаар шатны эмнэлэг оролцуулах тухай асуудлуудыг шийдвэрлэв.  

 Мөн Ливан дахь НҮБ-ын энхийг сахиулах ажиллагаанд цэргийн баг оролцуулах 
тухай болон “Шинээр байгуулагдсан яамдын дайчилгааны даалгавар-ын төслийг 
боловсруулаад байна.  

 
Монгол Улсын хууль тогтоомжийг 2012 он хүртэл боловсронгуй болгох үндсэн 

чиглэлд тусгагдсан дараахь хуулиудын төслийг эцэслэн боловсруулаад байна. Үүнд:  
- Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай 

хуульд нэмэлт, өөрчлөлт оруулах тухай  
- Цэрэг, цагдаагийн албан хаагчийг НҮБ-ын энхийг сахиулах болон олон улсын 

бусад ажиллагаанд оролцуулах тухай 
- Тэтгэвэр, тэтгэмжийн тухай хуульд нэмэлт, өөрчлөлт оруулах тухай 
 
“Монгол Улсын иргэдэд эх оронч үзэл, хүмүүжил төлөвшүүлэх үндэсний 

хөтөлбөр”-ийн төслийг эцэслэн боловсруулж, Ерөнхийлөгчийн Тамгын газарт 
хүргүүлэхэд бэлэн болоод байна.  

Монгол Улс, ОХУ-ын Засгийн газар хоорондын цэрэг-техникийн хамтын 
ажиллагааны хэлэлцээрийн хүрээнд ОХУ-ын БХЯ-наас буцалтгүй тусламжаар авах  
зэвсэг, техникийг хүлээн авах бэлтгэл ажлыг хангаж, холбогдох байгууллагуудтай 
хамтран ажиллаж байна. Мөн Монгол Улсад цэрэг-техникийн тусламж үзүүлэх тухай 
335/2/3-1 МПВТП дугаар гэрээний дагуу нийлүүлэх зэвсэглэл техникийг хүлээн авах  
ажлыг үргэлжүүлэн зохион байгуулж, хөдөлгөөнт засварын техник хэрэгсэл болон 4 
нэгж БТР-80М хүлээн авсан. 

Сьерра Леон Улсад НҮБ-ын мандаттай энхийг сахиулах ажиллагаанд оролцож буй 8 дугаар 
ээлжийн цэргийн багийн бүрэлдэхүүн, Афганистан Улсад "Тогтвортой эрх чөлөө" ажиллагаанд оролцож 
буй 1 дүгээр ээлжийн цэргийн багийн бүрэлдэхүүн, "Афганистаны Үндэсний армийг хөгжүүлэх хөтөлбөр”-
ийн хүрээнд үүрэг гүйцэтгэж буй 9 дүгээр ээлжийн артиллерийн сургалтын хөдөлгөөнт баг болон Конго, 
Баруун Сахар, Суданд НҮБ-ын явуулж буй энхийг сахиулах ажиллагаанд Зэвсэгт хүчний 8 офицер 
цэргийн ажиглагчийн үүргээ хэвийн гүйцэтгэж байна. 

Афганистан Улсад явагдаж буй НАТО-гийн тэргүүлсэн "Аюулгүй байдлыг дэмжих" цэргийн 
ажиллагаанд ХБНГУ-ын цэргийн багтай хамтран үүрэг гүйцэтгэх Монгол Улсын Зэвсэгт хүчний 40 хүний 
бүрэлдэхүүнтэй салааг 2009 оны 12 дугаар сарын 05-ны өдрөөс эхлэн Фейзабад хотод байрлах ХБНГУ-
ын цэргийн баазад үүрэг гүйцэтгэж эхлээд байна. 

Афганистан Улсад АНУ-ын цэргийн бүрэлдэхүүнд үүрэг гүйцэтгэх цэргийн багийн 
Ар талын хангалтын асуудлаар АНУ-тай гэрээ байгуулаад байна.   

Чад, Төв Африкийн Бүгд Найрамдах Улсад зохион байгуулагдаж буй НҮБ-ын энхийг сахиулах 
ажиллагаанд Монгол Улсын Зэвсэгт хүчний 1 дүгээр ээлжийн цэргийн багийн 117 цэргийн алба хаагч, 1 
штабын офицер үүрэг гүйцэтгэж байна. 

Чад Улсад үүрэг гүйцэтгэх цэргийн багийн 1 дүгээр ээлжийн хоёрдугаар бүлгийн 220 цэргийн алба 
хаагчийг Таван толгой дахь Зэвсэгт хүчний сургалтын нэгдсэн төвд ажиллагааны өмнөх сургалтыг зохион 
байгуулж, Чад, Төв Африкийн Бүгд Найрамдах Улсад энхийг сахиулах ажиллагаанд үүрэг гүйцэтгэх 
цэргийн багийн 2 дугаар ээлжийн бие бүрэлдэхүүний ажиллагааны өмнөх сургалтын үеийн эмнэлэг 
хангалтыг зохион байгуулж, 146355 төгрөгийн эм, тариа, ороох боох материал, тоног төхөөрөмжөөр 
хангасан. 

Мөн Афганистан, Чад улсад явагдаж буй энхийг сахиулах ажиллагаанд оролцох 310 хүнтэй бие 
бүрэлдэхүүний дархлаажуулалтын судалгаа гаргаж, 3-5 төрлийн халдварт өвчнөөс урьдчилан сэргийлэх 
вакцинжуулалтыг зохион байгууллаа.  

Цэргийн багийн ачаа, бараа материал, техник хэрэгслийг зөөвөрлөх ажиллагаа үргэлжлэн 
явагдаж байна. 

Энхийг дэмжих ажиллагааны "Khaan Quest-2010" олон улсын хамтарсан сургалт, дадлагыг зохион 
байгуулах төлөвлөлтийн багийн анхан шатны төлөвлөлтийн бага хурлыг зохион байгууллаа.  

Зэвсэгт хүчний шинэчлэлийн бодлого, хилийн чанадад үүрэг гүйцэтгэж буй цэргийн алба хаагчдын 
ажиллагааг олон нийтийн мэдээллийн хэрэгслээр сурталчлах ажлыг "Соёмбо", "Зууны мэдээ", "Ардын 
Эрх", "Зууны шуудан", "Өнөөдөр" сонин, МҮОН-ийн телевиз, EAGLE, ТВ-5, ТВ-8, NTB, ТВ-9, С-1, SBN 
телевизүүдтэй хамтран зохион байгууллаа. 

 
Гадаад харилцааны чиглэлээр 
 
Копенгаген хотноо болсон уур амьсгалын өөрчлөлтийн асуудлаарх НҮБ-ын суурь 

конвенцийн талуудын бага хурал, дээд хэмжээний уулзалтад Монгол Улсын 
Ерөнхийлөгчийг оролцуулж, ОХУ, БНХАУ, ХБНГУ, ИБУИНВУ, Франц Улс, Швейдийн 
Вант Улс, БНСУ, Япон Улс, Авсрали, Шинэ Зеланд, Украйн Улс, БНЭУ-ын төр засгийн 
тэргүүн нартай хийх хоёр талын уулзалтыг зохион байгуулах бэлтгэлийг ханган 
ажиллав. 

Монгол Улсын Ерөнхийлөгч Ц.Элбэгдоржийн Давосын эдийн засгийн чуулга 
уулзалтад оролцох бэлтгэлийг хангаж байна.   

УИХ-ын дарга Д.Дэмбэрэлийн ОХУ-д хийх албан ёсны айлчлалын бэлтгэлийг 
хангалаа. 

Монгол Улсын Ерөнхий сайдын Канад Улсад айлчлах товыг харилцан 
тохиролцох, уг айлчлалын үеэр Хөрөнгө оруулалтыг хөхиүлэн дэмжих, харилцан 
хамгаалах тухай Хэлэлцээр байгуулах чиглэлээр ажиллав.  

Сөүлд болсон АРТА /Ази, номхон далайн орнуудын худалдааны хэлэлцээр/-ийн 
Сайд нарын Зөвлөлийн гуравдугаар бага хурлын үеэр Гадаад харилцааны сайд 
Г.Занданшатар БНСУ-ын Гадаад хэргийн сайдтай хоёр талын уулзалт хийв.  

Японы Засгийн газраас 2009 оны санхүүгийн жилд буцалтгүй тусламжаар олгох 
“Чингис хаан” олон улсын нисэх онгоцны буудал дээр хэрэгжих “Нарны энерги ашиглан 
цэвэр эрчим хүч үйлдвэрлэх технологи нэвтрүүлэх” төсөл, “KR-1” хүнсний тусламжийн 
тухай хоёр орны Засгийн газар хооронд солилцох ноот бичигт гарын үсэг зурав. 

Монгол, Японы ЗГХК-ийн III зөвлөлдөх уулзалтыг зохион байгуулав. Энэ үеэр 
эрдэс баялаг, уул уурхайн хуралдаан болон бизнесийн семинарыг тус тус зохион 
байгууллаа. 

Лондон хотноо зохион байгуулсан Монгол-Европын бизнес уулзалтад УИХ-ын дэд 
дарга Н.Энхболд, ЭБЭХ-ний сайд Д.Зоригт нар Монголын төлөөлөгчдийг тэргүүлэн 
оролцов. 

Ерөнхий сайд С.Батболд БНАСАУ-аас Монгол Улсад суугаа Онц бөгөөд Бүрэн 
эрхт Элчин сайд Ли Чхоль Гван-ыг өөрийнх нь хүсэлтээр, мөн ХБНГУ-ын Элчин сайд, 
Улаанбаатар дахь Дипломат корпусын ахлагч П.Фишерийг хүлээн авч уулзав.  

Гадаад харилцааны сайд Г.Занданшатар АНУ-аас Монгол Улсад суух Элчин сайд 
Ж.Аделтоныг Итгэмжлэх жуух бичиг барьсантай нь холбогдуулан хүлээн авч уулзав. 

Гадаад харилцааны сайд Г.Занданшатар Улаанбаатар дахь Нидерланд Улсын 
ЭСЯ-ны төлөөлөгч Тиаллинг Халбертсад “Найрамдал медаль” гардуулав. 

Гадаад харилцааны сайд Г. Занданшатар БНСУ-аас Монгол Улсад суугаа Элчин 
сайд Жөн Ил, Япон Улсаас Монгол Улсад суугаа Элчин сайд Ю.Кидокорыг тус тус 
хүлээн авч уулзав. 

Бүгд Найрамдах Улс тунхагласны 85 жилийн ойн арга хэмжээний хүрээнд Гадаад 
харилцааны сайд Г.Занданшатар манай улсад суугаа дипломат төлөөлөгчдийн газрын 
тэргүүн нарыг хүлээн авах арга хэмжээг зохион байгуулав. 

 
Монгол, Германы Хөгжлийн бодлогын зөвлөлдөх уулзалт Улаанбаатарт 

амжилттай болж өнгөрөв. Энэ уулзалтаар 2010-2011 онд ХБНГУ-ын Засгийн газраас 
манай улсад олгох зээл тусламжийн асуудлыг хэлэлцэв. 

Ираны цөмийн хөтөлбөрийн асуудлаар ХБНГУ-аас санаачлан оруулж байгаа 
тогтоолын төслийг дэмжиж, ОХУ-ын тогтоолын төсөлд хамтран зохиогчоор орох 
чиглэлийг Вена дахь БТГ-т өгөв. 

НҮБ-ын ЕА-н 2 дугаар хороогоор Тажикстан Улсаас санаачлан оруулсан “Усны 10 
жилийн дунд хугацааны хэрэгжилтийг хянан үзэх” тогтоолын төсөлд хамтран 
зохиогчоор орох, Энхийг цогцлоох Зохион байгуулалтын хорооны 2 гишүүнийг сонгох 
сонгуульд баримтлах чиглэлийг Нью-Йорк дахь БТГ-т хүргүүлсэн.  

НҮБ-аас баталгаажуулдаг Их сургуулийн дүрэмд нэмэлт, өөрчлөлт оруулах тухай 
тогтоолын төсөлд хамтран зохиогчоор орохыг дэмжсэн чиглэлийг Нью-Йорк дахь БТГ-т 
хүргүүлсэн. 

Гадаад харилцааны яамны дэргэдэх Мэдээллийн төвийн нээлтийг арга хэмжээг 
зохион байгуулав.  

Худалдаа, эдийн засгийн харилцааны чиглэлээр: Монгол Улс “Ази, номхон далайн 
хэлэлцээр”-т нэгдэх асуудлыг АРТА-гийн Байнгын хороогоор хэлэлцүүлсэн бөгөөд тус 
Байнгын хороо Монголыг дэмжиж, элсэх үйл явцын бүдүүвч төлөвлөгөө гарган Сайд 
нарын зөвлөлийн хурлаар хэлэлцүүлэн батлуулав.  

 
Засгийн газрын Хэрэг эрхлэх газрын чиглэлээр 
 
2010 оныг “Бизнесийн орчны шинэтгэлийн жил” болгон зарлаж тогтоол гаргав. Уг 

тогтоолд бизнесийн орчныг шинэтгэх талаар хууль тогтоомж, шийдвэрийн төсөл 
боловсруулах, бизнесийн холбогдолтой дүрэм, журмыг шинэчлэх ажлыг хувийн 
хэвшил, төрийн бус байгууллагын оролцоотойгоор хэрэгжүүлэх, энэхүү жилийн ажлын 
хүрээнд  эрхэлсэн салбар, харъяа нутаг дэвсгэртээ хэрэгжүүлэх арга хэмжээний 
төлөвлөгөө гарган ажиллахыг холбогдох албан тушаалтнуудад үүрэг болгов. 

Засгийн газрын 2009 оны 367 дугаар тогтоол гарган өвөлжилтийн байдал 
хүндэрсэн зарим аймагт улсын нөөцөөс малын эм, биобэлдмэл олгох хуваарь, улсын 
нөөцийн салбар цэгт нэмж байршуулах өвс, тэжээлийн тоо хэмжээ болон түүнийг 
тээвэрлэх зардлын тооцоо, улсын нөөцөөс аймгуудад олгож, нөхөн бүрдүүлэх 
автомашин, дизель станцын хуваарь, улсын нөөцийн зарим салбараас өвөлжилт 
хүндэрсэн аймгийн малчдад худалдан борлуулах өвс, тэжээлийн хуваарийг батлав. 

Сахилга, дэг журам, хариуцлагыг сайжруулах талаар Засгийн газрын 03 дугаар 
албан даалгаврыг гаргав. Уг албан даалгавраар төрийн бүх шатны байгууллагад 
сахилга, дэг журмыг өндөржүүлэн, төрөөс иргэдэд үзүүлэх үйлчилгээг хүртээмжтэй, 
шуурхай явуулах, төсвийн сахилгыг сахиж, хэмнэлтийн горимоор ажиллах, өвөлжилт 
хүндэрсэн үед шуурхай ажиллах, 2010 оны хөрөнгө оруулалтын төсөл, арга хэмжээний 
худалдан авалтын үйл ажиллагааг хугацаанд нь үр дүнтэй зохион байгуулах чиглэлээр 
тодорхой арга хэмжээнүүдийг авч хэрэгжүүлэх талаар Төсвийн ерөнхийлөн захирагч 
нарт даалгалаа.   

Засгийн газраас Мянганы сорилтын санд өмнө нь цуцлагдсан төмөр замын 
төслийн оронд “Хойд-урд чиглэлийн авто зам” болон “Цэвэр агаар” төслийг санал 
болгосны үр дүнд тус сангийн Удирдах зөвлөл хуралдан эдгээр төслүүдийг дэмжиж 
127.0 сая ам. долларыг олгохоор шийдвэрлэлээ. 

Мянганы сорилтын сангийн Удирдах зөвлөл энэхүү хоёр төсөл болон одоо 
хэрэгжиж байгаа төслүүдийг өргөтгөн нийт 188 сая ам долларын хөрөнгө зарцуулах 
шийдвэр гаргасан байна.  

“Төрийн өмчийг 2010-2012 онд хувьчлах үндсэн чиглэл”-ийг батлах тухай УИХ-ын 
тогтоолын төслийг хэлэлцэн дэмжиж, УИХ-д өргөн мэдүүлэхээр болов.  Үндсэн 
чиглэлийн зорилго нь хувийн хэвшил тэргүүлсэн эдийн засгийн эрчимтэй өсөлтийг 
хангахад дэмжлэг үзүүлэх, төрийн өмчит хувьцаат компанийн хувьцааг хөрөнгийн 
биржээр арилжих, нэмэлт хувьцаа гаргаж нийтэд санал болгох /IPO хийх/ замаар 
төрийн оролцоог багасган хувийн хөрөнгө оруулалтыг татах явдал юм. 

Засгийн газрын хуралдаанаар “Хэрэглэгчдийн эрх ашгийг хамгаалах үндэсний 
хөтөлбөр”-ийн төслийг хэлэлцэн батлав. 

Засгийн газрын Хэрэг эрхлэх газрын Хяналт, шалгалт, үнэлгээний хэлтсээс бүх 
яамдад ажиллан Засгийн газрын үйл ажиллагааны хөтөлбөрийн хэрэгжилтэд хяналт-
шинжилгээ, үнэлгээ хийж буй явцтай танилцаж арга зүйн зөвлөгөө, дэмжлэг үзүүлэв. 

Аймаг, нийслэлийн ИТХТ-ийн дарга, Засаг дарга нарын семинарыг зохион 
байгуулж, Засгийн газрын өргөтгөсөн хуралдааныг хийлээ. Семинарын үеэр сайдаас 
аймаг, нийслэлийн Засаг даргатай 2010 онд ажиллах Үр дүнгийн гэрээг байгуулсан 
байна.  

 
Онцгой байдлын үеийн бэлэн байдлын чиглэлээр 
 
2009 онд улаанбуудайн үр 4298 тонн, иж бүрэн гэр 139, ажлын дулаан хувцас 270 

хос, бохирын автомашин 2, ус зөөврийн  автомашин 3, ариутгалын автомашин 5, 27 
нэрийн хүний эм, багаж хэрэгсэл, дизель түлш 3331 тонн, тэжээл 5490 тонн, өвс 5605 
тонн зэрэг бараа, материалыг  худалдан авч улсын нөөцийг бүрдүүлэв. 

Агуулахын нөхцөлийг сайжруулах зорилгоор 247.1 сая төгрөгөөр агуулах, 
шатахуун хадгалах савны урсгал засвар, 24.8 сая төгрөгөөр ариутгал 
халдваргүйжүүлэлтийн ажлыг гүйцэтгэн, 187.6 сая төгрөгийн агуулахын тоног 
төхөөрөмжийг улсын нөөцийн салбаруудад олгов. 

Ерөнхий сайд С.Батболд Төв, Дундговь аймагт ажиллан өвөлжилтийн нөхцөл 
байдалтай танилцаж Төв, Дундговь, Өвөрхангай аймаг болон эдгээр аймгуудын зарим 
сумдын Засаг дарга нартай шуурхай зөвлөгөөн зохион байгуулж тодорхой үүрэг 
даалгавар өгөв. 

 “2009-2010 оны өвөлжилтийн бэлтгэл ажлыг хангах зарим арга хэмжээний тухай” 
Засгийн газрын 2009 оны 221 дүгээр тогтоол, “Мал өвөлжилтийн бэлтгэл хангахтай 
холбогдуулан авах нэмэлт арга хэмжээний тухай” мөн оны 296 дугаар тогтоолын дагуу 
улсын нөөцийн өвс, тэжээлийг нөхөн бүрдүүлэх ажлыг зохион байгуулж Дундговь 
аймагт 450 тн өвс, 200 тн тэжээл, Өмнөговь аймагт 290 тн өвс, 310 тн тэжээлийг 
шилжүүлэн байршуулав. Үүнээс Дундговь аймагт 100 тн өвс, 50 тн тэжээл, Өмнөговь 
аймагт 240 тн өвс, 310 тн тэжээлийг нэмж нөөцлөв. 

Өнөөдрийн байдлаар Дундговь аймаг дахь Улсын нөөцийн салбарт 460.6 тн өвс, 
271.3 тн тэжээл, Өмнөговь аймаг дахь Улсын нөөцийн салбарт 306.6 тн өвс, 608.8 тн 
тэжээлийн бүрдүүлэлт хийгдээд байна.   

 
Засгийн газрын 2009 оны 367 дугаар тогтоолыг хэрэгжүүлэх зорилгоор Говь-

Алтай, Дорнод, Завхан, Өвөрхангай аймгийн зарим сумдад 9 нэгж эмнэлгийн түргэн 
тусламжийн автомашин, 2 дизель станц, Архангай, Баян-Өлгий, Баянхонгор, Говь-
Алтай, Дундговь, Завхан, Өвөрхангай, Өмнөговь, Ховд, Хөвсгөл, Увс аймагт нийт 21.0 
сая төгрөгийн үнэ бүхий 5 нэр төрлийн малын эм, биобэлдмэл, өвөлжилтийн байдал 
хүндрээд байгаа Баянхонгор, Говь-Алтай, Завхан, Дундговь, Өвөрхангай, Өмнөговь 
аймаг дахь Улсын нөөцийн салбар, цэгүүдэд нэмж байршуулах 547.7 сая төгрөгийн үнэ 
бүхий 3800 тн өвс, тэжээлийн эхний хэсгийг хүргэх ажлыг зохион байгуулав. 

 
Томуугийн А хүрээний (Н1И1) вирүсийн халдварын тархалт буурсантай 

холбогдуулан 12 дугаар сарын 3-ны өдрөөс уг өвчний гамшгаас хамгаалах 
өндөржүүлсэн бэлэн байдлын зэргийг бууруулж өдөр тутмын бэлэн байдлын зэрэгт 
шилжүүлэв. 

Томуугийн А хүрээний /H1N1/ вирүсийн эсрэг вакциныг хэрхэн тарих, сөрөг урвал 
үзүүлсэн тохиолдолд ямар арга хэмжээ авах талаар аймаг, нийслэл, дүүргийн эмч нарт 
тусгайлан сургалт явуулсны үндсэн дээр Засгийн газрын захиалгаар нийлүүлсэн 5000 
хүн/тун вакциныг халдвар авах эрсдэл бүхий Халдварт өвчин судлалын үндэсний 
төвийн 30 эмч, сувилагч болон хүн амын нягтрал ихтэй нийслэлийн Баянзүрх дүүргийн 

хамгийн олон сурагчтай ерөнхий боловсролын 14, 33 дугаар сургуулийн сурагчдад сайн 
дурын үндсэн дээр /эцэг, эхийнх нь зөвшөөрлөөр/ хийв.  

Түүнчлэн үлдсэн 55000 хүн/тун вакциныг Бүгд Найрамдах Франц Улсаас хүлээн 
авч нийслэлийн төвийн дүүргүүдийн ерөнхий боловсролын сургуулийн сурагчдыг 
вакцинжуулах ажлыг зохион байгуулан ажиллаж байна. 

2009 оны 12 дугаар сарын 23-аас 26-ны өдрүүдэд болсон хүчтэй салхи, цасан 
болон шороон шуурганы улмаас 13 аймаг, нийслэлийн нутаг дэвсгэрт нийт 100 гаруй 
хүн сураггүй болсныг Онцгой байдлын асуудал эрхэлсэн байгууллага, зэвсэгт хүчний 
болон нутгийн захиргааны байгууллага, иргэд зэрэг нийт 217 хүн, 1 нисдэг тэрэг, 34 
автомашин ажиллаж эрэн хайж, аврах ажиллагаа явуулан 98 хүнийг эсэн мэнд, 2 
хүнийг осгож нас барсан байдалтай олов.  

 
Баянхонгор аймагт 2142, Дорнод аймагт 109, Дорноговь аймагт 1800, Дундговь 

аймагт 17731, Өвөрхангай аймагт 1310, Ховд аймагт 500, Өмнөговь аймагт 300, нийт 
23892 мал уруудсанаас Баянхонгор аймагт 352, Дорнод аймагт 73, Дундговь аймагт 
4787, Өвөрхангай аймагт 10, нийт 5222 мал хорогдлоо. 

Онцгой байдлын ерөнхий газар, Цаг уур, орчны шинжилгээний газраас ихэнх 
нутгийг хамарсан цаг агаарын аюултай үзэгдэл болох гэж байгаатай холбогдуулан цаг 
агаарын сэрэмжлүүлэх мэдээг төвийн болон орон нутгийн радио, телевиз, өдөр тутмын 
сонин, үүрэн телефоны холбоог ашиглан 12 дугаар сарын 20-ны өдрөөс эхлэн 
давтамжтайгаар мэдээлж, Улсын онцгой комиссын 2009 оны 12 дугаар сарын 24-ний 
өдрийн хуралдаанаар гамшгаас хамгаалах улсын албад, аймгуудын Онцгой комисс, 
Онцгой байдлын газар, хэлтэс болон иргэд, малчид, зорчигч тээврийн үйлчилгээ 
эрхлэгчдэд малаа ойрын бэлчээрт хариулах, бага насны хүүхдийг малд явуулахгүй 
байх, хот хооронд автотээврийн хэрэгслээр зорчигчдын аюулгүй байдлыг хангах, 
автозам, даваа цасанд хаагдах, хот суурин газрын төвлөрсөн дулаан, цахилгаан 
хангамжийн үйл ажиллагаа саатах, доголдохоос урьдчилан сэргийлэх арга хэмжээ 
авах, гамшгаас хамгаалах бэлтгэл, бэлэн байдлыг хангах талаар үүрэг даалгавар өгч 
ажилласан байна. 

